Aðferð þar sem notaðir eru Vinnuumhverfisvísar

Sex skref við gerð áhættumats

Fyrsta skref

Vinnuumhverfisvísar Vinnueftirlitsins eru hjálplegir við að finna hættur/áhættuþætti í vinnuumhverfinu þegar verið er að vinna við áhættumat. Þeir eru til í þó nokkrum starfsgreinum og sífellt er verið að vinna að gerð fleiri vísa, þ.e.a.s. verið er að bæta við vísum um mismunandi starfsemi. Allir vinnuumhverfisvísarnir eru á heimasíðu Vinnueftirlitsins: www.vinnueftirlit.is 
Þeir eru settir upp í 4 lóðréttum dálkum:

· Í þeim fremsta eru efnisatriði eða flokkar.

· Í þeim næsta eru  viðmið, en þar er farið yfir vinnuumhverfið ýmist með því að spyrja spurninga eða að nefnd eru þau atriði sem þarf að huga að þegar verið er að fara í gegnum vinnuverndarmálefnin á vinnustaðnum.

· Þriðji dálkurinn er til að skrifa í svörin, “í lagi” eða “ekki í lagi” eftir því sem við á og notast þannig sem gátlisti. Ef viðkomandi atriði á ekki við á þessum stað er sá möguleiki notaður.

· Í fjórða dálknum er bent á hvar hægt er að lesa sér til um þær kröfur sem Vinnuverndarlögin kveða á um að uppfylltar séu. Þarna eru númer á viðkomandi reglugerðum en þær er allar að finna á heimasíðu Vinnueftirlitsins. Hægt að lesa sér til um viðkomandi málaflokka á heimasíðunni í tölvunni eða með því að prenta út efnið. 

Lárétt eru taldir upp í vísunum  þeir flokkar sem þarf að skoða í vinnuumhverfinu. Sumir eru litaðir grænir en það bendir á að leggja skuli áherslu á þann flokk þ.e.a.s. það eru þekkt vandamál í viðkomandi starfsgrein.
Notkunin er þá þannig:  

· Farið er skipulega yfir viðkomandi Vinnuumhverfisvísi til þess að meta vinnuumhverfið og úrskurða hvort aðstæður séu “í lagi” eða “ekki í lagi”.

· Hugsa sem svo, hvað getur hugsanlega komið fyrir við þessar aðstæður, geta þessar aðstæður haft í för með sér eða skapað slys, óhöpp, álag, vanlíðan eða heilsutjón fyrir starfsmenn. Það þarf bæði að huga að skyndilegum atvikum eins og slysum og óhöppum en einnig að langtíma heilsutjóni vegna álags eða vanlíðunar.
· Tala við starfsmennina sjálfa og fá hjá þeim ábendingar um hættur/áhættuþætti.

· Vinnuumhverfisvísirinn er eitt af skriflegu gögnunum í áhættumatsgerðinni og er geymdur sem líkur. Á honum sést að búið er að fara í gegnum þá þætti sem þar eru nefndir og hafa verið metnir “í lagi”. Einungis er unnið áfram með þá þætti sem flokkast “ekki í lagi”.
Annað skref

Færa þau atriði sem flokkuðust “ekki í lagi” yfir á eyðublaðið “Vettvangsskoðun”. Þarna er á ferðinni hjálplegt blað til innfyllingar og er hugsað til hjálpar við að halda utanum skráninguna.

Þriðja skref

Skilgreina hverjir eru í áhættu og á hvern hátt. Eru allir starfsmenn í áhættu eða hluti þeirra? Eru þeir sem koma inn á vinnustaðinn og starfa við t.d. viðgerðir eða ræstingar í áhættu eða kannski gestir sem koma í heimsókn? Hugsanlega er almenningur í áhættu á þessu svæði o.s.frv.

Fjórða skref

Flokkun áhættu. Við það eru notaðar töflur. Þær hjálpa við að meta og finna út hvaða varnir eru til staðar núna til að draga úr áhættunni. Í framhaldinu þarf að skoða hvort hægt sé að gera betur til að draga úr áhættunni. Er hugsanlega hægt að fjarlægja hættuna? Ef ekki, hvað er þá hægt að gera til að draga sem mest úr áhættunni sem hættunni fylgir.

Töflur til hjálpar: Til að meta áhættu þarf annars vegar að meta líkurnar á því að heilsutjón geti orðið og hins vegar þarf að meta hversu miklar/alvarlegar afleiðingarnar verða. Þetta er vegið saman til að fá út flokkun á áhættu. Áhættan flokkast í þrennt; lág, miðlungs eða há. Ef notaðar eru stærri töflur t.d. 4 x 4 reitir eða 5 x 5, verður flokkunin margþættari eftir stærð töflunnar. Markmiðið er að varúðarráðstafanir verði það góðar og miklar að áhættan flokkist lág. Gera þarf grein fyrir með hvaða hætti áhættu er stýrt og hvernig hugsanlegt sé að draga úr henni enn frekar. Það sem þarf að gera í framhaldinu er annars vegar að skilgreina hvernig staðan er núna á vinnuverndarmálunum og hins vegar hvort við getum bætt þá stöðu með einhvers konar aðgerðum?
Fimmta skref

Útbúa þarf “Aðgerðaáætlun” sem er í formi innfyllingar og sýnir áætlun yfir úrbætur í vinnuumhverfinu skv. niðurstöðum áhættumatsins. Þar er ákveðið hvernig og hvenær eigi að framkvæma úrbætur sem hugsanlega þarf að ráðast í eftir að áhættan hefur verið metin og henni forgangsraðað með litaða teningnum. Rautt = þarf að draga úr áhættu strax. Gult = þarf að leitast við að bæta aðstæður og forgangsraða með tilliti til kostnaðar, hversu auðvelt er að leysa vandann o.s.frv. Grænt = viðunandi ástand.

Það þarf að endurmeta áhættu eftir að úrbætur hafa verið gerðar til að ganga úr skugga um að ný áhætta hafi ekki skapast við aðgerðirnar. Ef breytingar verða á starfseminni, t.d. ef tekin eru í notkun á vinnustaðnum ný tæki, ný efni eða eitthvað annað sem getur haft áhættu í för með sér fyrir starfsmenn, þarf að uppfæra áhættumatið með tilliti til þessa. Einnig ef vinnuskipulagi er breytt, því að það getur haft í för með sér aukið álag fyrir starfsmenn.

Sjötta skref

Skráning og samantekt á því sem unnið hefur verið. Áhættumatið verður að vera skriflegt og það á að vera aðgengilegt fyrir starfsmenn vinnustaðarins og starfsmenn Vinnueftirlitsins. Útkoman verður skrifuð skýrsla þar sem teknar eru saman niðurstöður úr áhættumatinu. Niðurstöður ættu að rúmast á einu A4 blaði.
Nægjanlegt áhættumat sýnir að farið var skipulega um allan vinnustaðinn og:

· skipulega skoðaðar og skráðar hættur sem til staðar eru á vinnustaðnum

· áhætta metin, flokkuð og skilgreint hverjir eru í áhættu

· allar ráðstafanir sem hægt er að framkvæma strax til að draga úr áhættu fyrir starfsmenn er hrint í framkvæmd.

Nægjanlegt áhættumat tekur á stóru flokkunum fimm í vinnuvistfræðinni:

· Efnanotkun og áhrifum efna á fólk.

· Félagslegu og andlegu vinnuumhverfi.

· Líkamlegu álagi og líkamsbeitingu.

· Umhverfisþáttum s.s. hávaða, birtu, hita, kulda, titringi o.fl.

· Vinnu við og kringum vélar og tæki.

Viðauki III

Töflur til hjálpar við mat og flokkun á áhættu. Vegið er saman annars vegar afleiðingar af álagi eða heilsutjóni og hins vegar líkur á álagi eða heilsutjóni.

Dæmi um það sem lagt er til grundvallar:

Afleiðingar:

1 minniháttar (smámeiðsl, minniháttar heilsutjón eða vanlíðan)

2 nokkuð alvarlegar (álagseinkenni, heilsutjón sem veldur veikindafjarvistum)

3 mjög alvarlegar (alvarleg slys, verulegt heilsutjón, dauði)

Líkur: 

1 litlar (litlar líkur á heilsutjóni eða óhappi)

2 meðal (gæti orðið heilsutjón eða óhapp)

3 miklar (miklar líkur á heilsutjóni eða óhappi)

Viðauki IV.

Lög um aðbúnað, hollustuhætti og öryggi á vinnustöðum nr. 46/1980.
Þau eru kölluð í daglegu tali vinnuverndarlögin.

Í 65. gr. vinnuverndarlaganna segir: „Atvinnurekandi ber ábyrgð á að gerð sé skrifleg áætlun um öryggi og heilbrigði á vinnustað. Áætlunin skal meðal annars fela í sér mat á áhættu, sbr. 65. gr. a, og áætlun um heilsuvernd, sbr. 66. gr.“
Í 65. gr. a segir: „Atvinnurekandi ber ábyrgð á að gert sé sérstakt áhættumat þar sem meta skal áhættu í starfi með tilliti til öryggis og heilsu starfsmanna og áhættuþátta í vinnuumhverfi.“
Í 66. gr. segir: „Atvinnurekandi ber ábyrgð á að gerð sé áætlun um heilsuvernd sem byggð er á áhættumati, sbr. 65. gr. a, þar sem meðal annars kemur fram áætlun um forvarnir.”
Einnig segir í sömu grein:  „Í áætlun um forvarnir skal koma fram lýsing á hvernig hættum og þeirri áhættu sem þeim fylgir samkvæmt áhættumati skuli mætt, svo sem með skipulagi vinnunnar, fræðslu, þjálfun, vali á tækjum, efnum eða efnablöndum, notkun öryggis- eða hlífðarbúnaðar, innréttingum á vinnustað eða öðrum forvörnum.“
Eins og dæmin hér að framan úr lögunum sýna þá er heiti aðgerðarinnar;  skrifleg áætlun um öryggi og heilbrigði á vinnustað nokkurs konar samheiti yfir ferli sem kallað er í daglegu tali áhættumat. Það má segja að ferlið sé þríþætt:

· að meta áhættu sem fólgin er í störfum

· útbúa áætlun um forvarnir
· útbúa framkvæmdaráætlun
Raunverulega er þetta allt samhangandi þó að hægt sé að brjóta þetta upp með þessum hætti í þrennt. 
Áhættumat beinist að því að bæta öryggi og heilbrigði starfsmanna. Það er mikill ávinningur í sjálfu sér fyrir atvinnurekanda þegar starfsmenn hans hafa öðlast vitund um vinnuverndarmál. Það að starfsmaður sé meðvitaður um að gæta ávallt fyllsta öryggis og hugsa um eigið heilbrigði við vinnu sína, dregur beinlínis úr slysum og  veikindafjarvistum sem er kostnaður fyrir atvinnurekanda og þjóðfélagið allt. Þess vegna borgar það sig fyrir atvinnurekanda að leggja sig fram við að láta framkvæma áhættumat hjá sér og fá alla starfsmenn til að taka þátt í ferlinu. Ánægður og heilbrigður starfsmaður skilar mun betri afköstum en sá sem er óánægður og veikur.
PAGE  
1

_1186319816.ppt


Áhættuflokkun í lit



Meðal

Meðal

Lágt

Hátt

Meðal

Meðal

Hátt

Hátt

Meðal

     Afleiðingar

1 minni-     háttar

2 nokkuð alvarlegar

3 mjög alvarlegar

1 litlar

2 meðal

3 miklar

       

   Líkur








_1200825346.ppt


Vinnuverndarstarf fyrirtækja

skv. vinnuverndarlögunum

Skrifleg áætlun um öryggi og heilbrigði á vinnustað

Meta áhættu í starfi

  Áætlun um forvarnir

  Framkvæmdaráætlun








_1186319799.ppt


Til að meta áhættu



Líkur

3

2

1

6

4

2

9

6

3

     Afleiðingar

1 minni-     háttar

2 nokkuð alvarlegar

3 mjög alvarlegar

1 litlar

2 meðal

3 miklar








